
FÓTBÓLTURSpenningurin. Tað er spenningur 
um FM og tað ger kappingina so 
ótrúliga nógv meiri áhugaverda 
seinastu tvey umførini

AB. Teir hava liðið til so nógv 
meiri enn at flyta niður. Nú 
er nakað seint at møta upp

KÍ IKKI LONGUR BESTU VERJUNA Verjan og verjuspælið hjá KÍ hevur 
verið stór styrki hjá steypavinnaranum. Á Argjum sást einki til tað. Við 
teimum trimum málunum, sum komu ígjøgnum, so hava bæði Víkingur 
og B36 nú bestu verjuna við 24 málum ígjøgnum. KÍ hevur 25.

2 KRISTIAN JOENSEN
Kemur upp á millumhond í 

3-0 málinum, men kann ikki gera 
so nógv við hini bæði málini

2 SØRMUND KALSØ
Skoraði einsamalla málið hjá 

KÍ, men kom illa frá uppgávuni 
á høgra bakki, har hann tveitti 
nógvar bóltar vekk

1 MAYOWA ALLI
Spældi langt undir miðal tað 

mesta av dystinum. Samanspælið 
millum hann og Mujdragic gekk 
sera illa, og miðverjan var ótrygg

1 AHMED MUJDRAGIC
Spældi eisini sera illa í mun 

til toppavrikini. Riggaði illa 
at samskifta og stóð veikur 
í myndini uttan Jonas Flindt 
Rasmussen

2 ÍSAK SIMONSEN
Spælir heilt ókey í 

álopsstøðu, men eigur at dekka 
Dion í verjustøðu. Tað gekk ikki 
væl. Langt undir miðal

2 JÁKUP B. 
ANDREASEN

Fordeildi bóltin væl í løtum, 
men stendur veikari í myndini 
enn aðrar ferðir. Hevði eitt 
rimmarskot, sum mundi bleivið 
eitt møguligt ársins mál

2 SEMIR HADZIBULIC
Bjóðaði seg alltíð til, men 

megnaði ikki at seta sín dám á 
dystin. Er sterkur í avspælinum, 
men tað bleiv sjáldan til nakað

2 NIELS PAULI 
DANIELSEN (ÚT 

45.MIN)
Er púra vekk í dystinum. Spældi 
annars á góðari leið móti B36, 
men hesa ferð var lítið veiggj í.

2 HJALGRÍM ELTTØR 
(ÚT 73.MIN)

Er fallin nógv í seinnu hálvu í 
mun til fyrru hálvu. Aftur eitt av 
slakaru avrikinum frá honum, 
har hann ov sjáldan kom í góðar 
støður

2 JÓANNES 
BJARTALÍÐ

Er lítið sjónligur í spælinum, men 
kemur framvegis í vandamiklar 
støður. Átti eitt møguligt 
brotsspark, men samanlagt væl 
undir miðal

2 PÁLL A. 
KLETTSKARÐ

Stríddist væl og megnaði at 
leggja bóltin av til sínar spælarar 
í flestu førunum. Kom til 
onkrar góðar møguleikar, men 
megnaði ikki at veruliga testa AB 
málverjan

2 HEÐIN KLAKSTEIN 
(INN 46.MIN)

At kalla einki riggaði hjá innskifta 
Heðini, sum skuldi leggja trýst á 
AB. Stríðist væl, men tað er langt 
frá manninum, sum var millum 
teir bestu í fjør

2 DAVID LANGGARD 
(INN 73.MIN)

Kemur í høgru síðu seinasta 
korterið, men er lítið við í 
dystinum.

SPÆLARAMETING

skalt tú bara viðkenna 
góðu avrikini hjá mótstøðu­
liðnum.

Gull dreymurin 
ikki brostin enn
Kenslurnar eru ein stórur 
partur av fótbólti. Tað 
merktist eisini rundan um 
vøllin eftir dystin. Hóast KÍ 
nú er á øðrum plássi, og tað 
eru bara tvey umfør eftir, so 
hevur Víkingur eina torføra 
uppgávu móti B36 í komandi 

umfari, meðan KÍ spælir 
móti B68.

KÍ og Víkingur hava sama 
málmun, sum er pluss 30. 
Tí er ein javnleikur millum 
Víking og B36 eitt gott úrslit 
fyri KÍ, tí vinna teir á B68, so 
hava teir betri málmun.

Vit hugsa um okkara 
dystir. Vit ætla okkum 
seks stig afturat. So mugu 
vit síggja hvussu langt 
tað røkkur, sigur Mikkjal 
Thomassen, venjari hjá KÍ.

Skála fekk eitt stig móti 
ÍF. Tað merkir, at teir eru 
seks stig frammanfyri 
AB og hava trý mál betri 
málmun. Á Argjum trúgva 
tey ikki upp á møguleikan, 
men hann er har.

Átta minuttir er ikki 
long tíð, men tú kanst 
bæði vinna og tapa ein 
fótbóltsdyst upp á hasar 
átta minuttirnar.

trondur@sosialurin.fo

»GUMMIBOYN«  
Í ÁTTA MINUTTIR

AB-KÍ 3-1 (3-1)

1-0: Patrik Johannesen br 17.
2-0: Dion Splidt 21.
3-0: Dion Splidt 25.
3-1: Sørmundur Kalsø 28.
Dómari: Dagfinn Forná

AB: Heðin Stenberg – Sørin Samuelsen, Kári Nielsen, Dmitrije 
Jankovic, Jónas Stenberg – Bárður Olsen, Dan í Soylu (Teitur Olsen, 
90.) – Símin Hansen (Jobin Drangastein, 90.), Dion Splidt, Símun 
Samuelsen (Rasmur Dan Sørensen, 72.) – Patrik Johannesen
Gult kort: Kári Nielsen, Dan í Soylu
Venjari: Trygvi Mortensen

KÍ: Kristian Joensen – Sørmundur Kalsø, Mayowa Oladele Alli, Ahmed 
Kujdragic, Ísak Simonsen – Niels Pauli Danielsen (Heðin Klakstein, 
46.), Semir Hadzibulic, Hjalgrím Elttør (Dávid Langgaard, 73.) – 
Jóannes Bjartalíð, Páll A. Klettskarð
Gult kort: Sørmundur Kalsø
Venjari: Mikkjal Thomassen

Harðast 
tapið 
nakrantíð
Jóannes Bjartalíð mundi ikki komið av 
vøllinum, tí hann var so vónbrotin. Myndin 
sum lýsir støðuna best, er helst tá Patrik 
Johannesen uggar Jóannes Bjartalíð, sum situr 
á vøllinum.

– Eg haldi hetta er harðasta tapið eg havi 
verið við til. Eg vil tó rósa AB spælarunum, sum 
allir komu yvir at ynskja okkum góða eydu 
restina av kappingini, sigur Jóannes Bjartalíð

Tapið merkir, at Víkingur nú er oddalið 
við tveimum stigum. Víkingur hevur B36 
á heimavølli í komandi umfari og so AB á 
Argjum. KÍ hevur B68 og ÍF eftir.

Nú er alt upp til Víking. Vit fara so at royna 
at fáa seks stig, so fáa vit at síggja hvussi langt 
tað røkkur, sigur U21 landsliðsspælarin, sum 
heldur at hann átti brotsspark við støðuni 1-1.

Eg fái ein bólt í høgru síðu og byrji so at 
renna við honum. Eg taki fyrst eitt trekk inn 
í vøllin, og so eg eitt knapt trekk til høgru. Har 
verið eg feldur. Verjuspælarin stingur beini 
út, men fær bara meg og ongan bólt, sigur 

Jóannes Bjartalíð, sum eisini heldur at tað 
hevði broytt dystin.

Ja, tað hevði avgjørt broytt dystin 
um vit fingu brotsspark og skoraðu.

So høvdu vit komu upp á 1-1, vísir 
Jóannes Bjartalíð á.

Í Klaksvík royna tey í dag at 
greina hvat tað var, sum gekk galið.

Tað eru tíggju minuttir, har 
menn missa fokus og ikki halda seg til 

konseptið. Tað kostar trý mál, sigur Jóannes 
Bjartalíð.

trondur@sosialurin.fo

mynd: Norðlýsið


